
13 Jun 2019 – Universiti Teknologi MARA telah melancarkan program Greenation@UiTM yang 
menjadi salah satu inisiatif untuk mempromosikan UiTM sebagai sebuah kampus hijau dan lestari. 
Majlis yang berlangsung di Dewan Anjung Seri Budiman itu telah dirasmikan oleh YB Isnaraissah 
Munirah Majilis, Timbalan Menteri Tenaga, Sains, Teknologi, Alam Sekitar dan Perubahan Iklim.

UiTM sangat komited dalam memastikan seluruh kampus diuruskan secara lestari selari dengan 
matlamat untuk mencapai SDG goal di peringkat nasional serta antarabangsa. Sehubungan itu, 
jawatankuasa kelestarian telah ditubuhkan pada penghujung 2018 yang bertanggungjawab 
bagi mengurus segala agenda berkaitan kelestarian yang antaranya meliputi aspek polisi dan 
dasar, penganjuran program, pemantauan keberkesanan. Ini termasuklah menjadi tempat 
pengumpulan maklumat setempat bagi kegunaan data penarafan berkaitan kelestarian seperti 
UIGreenMetric serta The University Impact Ranking dan lain-lain.

Pada majlis yang sama, UiTM turut memeterai MoU dan memorandum perjanjian (MoA) dengan 
tujuh agensi dalam bidang kelestarian alam sekitar iaitu Worldwide Holdings, KDEB Waste 
Management Sdn Bhd (KDEB), MyBamboo Sdn Bhd, Geocoon Engineering Sdn Bhd, Firma Arkitek 
Azman Zainal, Universiti Antarabangsa Al-Madinah dan Jabatan Kerja Raya (JKR).

